
Leo Poulsen

Hann fegnaðist millum 
annað um økingina í 
avtaluni við russar í 
Barentshavinum, har 
toskakvotan hjá føroy­
ingum er økt heili 33%. 
Økta svartkjaftakvotan 
– úr 95.000 tonsum upp 
í 163.000 tons – merkir, 
at nógv er at geva út av 
í komandi samráðingum 
við russar.

Jacob Vestergaard 
upplýsti eisini, at sildaav­
talan er uppsøgd frá før­
oyskari síðu.

- Hetta er gjørt, tí vit 
meta, at okkara partur 
av kvotuni er alt ov 
lítil, eins og hann var í 
makrelkvotuni. Og hevur 
tað verið trupult at finna 
eina loysn í makrelspurn­
inginum, verður tað ikki 
lættari, tá talan er um sild, 
segði Jacob Vestergaard.

Hetta merkir, uttan at 
fiskimálaráðharrin segði 
tað bart út, at Føroyar 

fara at áseta sær egna 
sildakvotu.

- Skulu vit hava størri 
sildakvotu, skulu aðrir 
lata frá sær. Og tá talan er 
um sild, standa Føroyar 
púra einsamallar í mun 
til makrelin, har Ísland 
og Føroyar standa saman, 
segði Jacob Vestergaard.

Hann helt annars, at 
føroyska vinnan megnar 
ógvuliga væl at tillaga seg 
til fortreytirnar.

- Vit síggja tað við 
makrelinum, at tá okk­
um varð noktað at fiska 
og avreiða makrel uttan­
lands, tillagaði vinnan 
seg upp á mettíð við at 
byggja virkir á landi og at 
skipa fyri, at menna hag­
reiðingina umborð, segði 
Jacob Vestergaard.

Annars vísti Brandur 
Sandoy á, at hann visti 
um, at nógv sild varð 
tveitt aftur í havið, og 
hann mælti tí til, at vit 
áseta okkum egna silda­
kvotu.

Leo Poulsen

Eitt, sum sæð var fram ímóti 
við spenningi – serliga uttan 
fyri flokkin – var, um nakar 
fór at stilla upp móti Jørgen 
Niclasen til formansvalið.

Á fundinum seinast 
varð gjørt av at stilla 
Anniku Olsen upp móti 

sitandi formanni, serliga 
við teirri grundgeving, at 
Annika hevði hølvað Jørgen 
Niclasen av í tveimum 
fylgjandi valum innan fyri 
góðan mánað.

Jørgen Niclasen hev­
ur ført fram, valini til 
Fólkatingið og til Løg­
tingið ikki var eitt val um 

formansskapin í Fólka­
flokkinum, men tað eru ikki 
øll, ið eru samd í hesum.

Men hvussu er og ikki, 
so fór landsfundurin leyg­
ardagin á Tekniska skúla 
í Klaksvík fram í sátt og 
semju og í einum góðum 
anda.

Tveir fyrilestrar vóru á 

landsfundinum. Hans Kári 
Vang, búskaparfrøðingur, 
heldur fyrilestur við heiti­
num »Búskaparliga ávirk­
anin av flatskattinum«, og 
Heri Petersen, samfelags­
frøðingur, heldur fyrilestur 
við heitinum »Rúmligur 
arbeiðsmarknaður«.

Leo poulsen

Olaf Olsen segði, at vit eiga 
ikki at útiloka útlendskan 
kapital, men hann ávaraði 
ímóti, at útlendski kapital­
urin yvirtekur alt og førir 
allan vinning av landinum.

Hann segði, at granskarar 
alla aðrastaðni í heiminum 
ikki taka veiðihagtølini fyri 
fult, tí hini londini hava 
kvotuskipan, og harvið 
eina rúgvu av útblaking. Í 
Føroyum hava vit fiskidaga­
skipan, og tí kunnu føroysku 
fiskifrøðingarnir líta á før­
oysku veiðihagtølini.

Hann helt, at vit skuldu 
halda fast við fiskidaga­
skipanina, men mælti til at 
dagføra hana fimta hvørt ár 
ella so. Hann vísti eisini á, 
at fiskifrøðingarnir eru eini 
tvey ár afturút, meðan fiski­
maðurin hevur fingurin á 
pulsinum, og at hann tí eigur 

at viga nógv.
Eyðstein Poulsen segði, 

at ikki bar til at samanbera 
alivinnuna við fiskivinnuna, 
tí fortreytirnar vóru so heilt 
øðrvísi. Heldur iki ber til at 
samanbera teir fiskibólkar­
nar, sum virka undir fiski­
dagaskipanin við teir, sum 
hava kvotaskipan.

Hann segði, at tað ikki er 
nakað galið við fiskidaga­
skipanini, men at tað eru 
møguleikarnir, ið vanta. 
Hann helt, at Fólkaflokkurin 
átti at sláa nevan í borðið, tá 
tað kom til at lurta eftir fiski­
frøðini og fiskimonnunum.

Tosað varð nógv um út­
lendskan kapital í vinnuni, og 
har vísti Jacob Vestergaard 
á, at eitt nú Noreg og Ísland 
skerja møguleikan fyri út­
lendskum kapitali, og í 
summum førum enntá senda 
útlendskar íløgur av landi­
num aftur.

Áseta egna 
sildakvotu
LANDSFUNDUR Á landsfundi 
Fólkafloksins leygardagin 
greiddi Jacob Vestergaard eitt 
sindur frá fiskivinnupolitikkinum 
hjá honum og landsstýrinum

Er tað trupult at finna eina semju í makrelmálinum 
verður tað ikki mætari, tá talan er um sild

Mynd. LeoPoulsen

Eingin 
stillaði upp 
móti Jørgen
Tá formaður Fólkafloksins á tingi, Jákup Mikkelsen, bjóðaði vælkomin, 
upplýsti hann, at leiðslan hjá flokkinum hevði havt fund, og har kom 
fram, at eingin stillaði upp til formansvalið móti Jørgen Niclasen

Lurtið eftir 
fiskimanninum
LANDSFUNDUR Bæði Olaf Olsen og Eyðstein Poulsen tóku orðið á 
landsfundi Fólkafloksins, tá kjakast var um fiskivinnunýskipanina

Olaf Olsen var ein teirra, sum tók orðið á 
landsfundinum hjá Fólkaflokkinum

Mynd: Leo Poulsen


